
Amptelike mondstuk van die Genootskap vir die Handhawing van Afrikaans

Spesiale Ledevergadering

1.

Op 20 September 2025 het die Genootskap, na behoorlike kennisgewing aan al die GHA-lede, in die

AP Kerksaal, Pretoria-Oos vergader en gereorganiseer nadat die vorige Hoofbestuur in gebreke gebly

het om ’n Jaarvergadering volgens die Grondwet van die GHA voor die einde van Mei 2025 te hou.

*  Na die bedanking van mnr Alkema in November 2022 as voorsitter van die GHA agv ’n motorongeluk waarin
sy vrou, Nelie Schutte wat kanker gehad het, ernstig beseer is, en voltydse versorging benodig het, is mnr
Hennie van der Merwe as Voorsitter verkies. Hy het egter in 2023 bedank weens verskeie redes. Daarna het
mnr Norman Halder die lysels oorgeneem. Hy het egter vroeër vanjaar bedank weens persoonlike redes.

*   Daarby het die GHA finansiële agteruitgang beleef weens die voorlopige likwidasie van OranjeKas en die
bevriesing van ons bankrekening aldaar. Gevolglik het mev Claudine Boshoff, die GHA se Administratiewe
Beampte uit die diens van die GHA getree. In dié proses het die GHA se skootrekenaar, waarop al ons korres-
pondensie en ledelyste was, voete gekry ...

*  Danksy ’n weldoener kon die GHA ’n nuwe skootrekenaar bekom, en mnr Alkema het vrywillig die adminstrasie
van die GHA oorgeneem en mev Estelle Pretorius die beoordeling van gedigte in ons jaarlikse digkompetiese.

Coert Grobbelaar bekende sangkunstenaar
en voorvegter vir die Afrikaanse Kunslied is
verkies as visevoorsitter van die GHA.

André Alkema is verkies as
uitvoerende voorsitter.
.

Malinda Venter is verkies as
randmeester van die GHA.

Christine Venter is verkies as
sekretaris van die GHA.

Estelle Pretorius, skrywer, digter en navorser is
verkies as hoofbestuurslid belas met evaluering
van gedigte en notule houer.



2.

HULDEBLYK deur André Alkema

Dr Christiaan Herbst  was klein van postuur, maar groot 
van hart, siel en gees. Hy was 'n uiters bedagsame en 
verdraagsame mens. 

En hy was vir niks bang nie.

Christiaan, soos ek hom genoem het, het 'n goeie sin vir 
humor gehad: Hy is in Suidwes-Afrika (Namibië) gebore 
en het daar groot geword. Met ‘n Algemene Verkiesing 
daar het hy opgemerk dat baie Owambo's vir die HNP 
gestem het. Die rede was omdat daar 'n OLIFANT op die 
HNP se plakkate was, en vir baie ongeletterde Owambo's 
was die olifant van groot betekenis ...

Christiaan se kommentaar, toe mense hom vra hoe voel 
hy daaroor, was: Hulle doen dit op hulle eie risiko.

In my ongeveer 30 jaar by die GHA het ek te doen gehad 
met baie uitsonderlike mense wat baie goeie bydraes 
gemaak het in ons stryd vir AFRIKAANS, maar daar is 
vier persone wat vir my van groot betekenis is en was, en 
dit is Jaap Marais, dr Hennie van der Hoven, dr Louwrens 
du Toit en dr Christiaan Herbst.
 
Jaap Marais was die inisieerder van die GHA. Hy het ook 
die MANIFES van die GHA saamgestel wat die 
Afrikaner/Boer oproep tot STRYD vir ons mooi taal 
Afrikaans. Hy was ook die trustee van die Maria Swart 
Fonds waaruit Leon Strydom, eerste uitvoerende 
beampte van die GHA, se vergoeding betaal is vanaf 
Januarie 1994 tot Mei 2000. 

Verder was Jaap Marais 'n intelligente en wyse man wat 
betekenisvolle wyshede kwytgeraak het: As daar ‘n tekort 
aan geld was, was sy goeie raad: "Daar is genoeg 
geeërs, maar te min vraers." En oor organisasie en om 
dinge te laat gebeur, het Jaap Marais gesê: "As dinge stil 
raak, maak 'n telefoonoproep."
 
Dr Hennie van der Hoven was in sy jonger dae 
superintendent van die HF Verwoerd Hospitaal in Preto-

ria. Hy het gesê: "Oudword is nie vir sissies nie." 

In 'n hoë ouderdom het hy iets aangepak wat baie jonger 
mense nie voor kans sou sien nie. Amateurtoneel was vir 
hom na aan die hart en hy het op sy laat jare, namens die 
GHA drie toneelstukke op die planke gebring: 'Kinkel in 
die kabel', 'Ma skryf matriek', en 'Die Bokkie'.
 
Dr Louwrens du Toit, ondervoorsitter van die GHA, en 
groot vriend van Christiaan, het inisiatiewe geaktiveer 
soos bv AksieBABA - om Afrikaanse ouers aan te moedig 
om meer kinders te kry – vier as dit moontlik is.

Die AKRONIEM AFRIKAANS is die GHA se ere- 
toekeninng wat aan talle uitstaande volksgenote 
oorhandig is soos Sakkie Kotze,  Hennie Koortzen  en 
Flip Buys om enkeles te noem. Dít was die skepping van 
dr Du Toit. Ook die titel van ons jaarlikse digbundel, 
'Stemme uit die Suiderland', is te danke aan dr Du Toit.
 
Dr Christiaan Herbst, mediese dokter en gekwalifiseerde 
apteker, het ek leer ken as 'n uitstaande skrywer en 
digter. Ons het mekaar in 2002 op Kleinfontein ontmoet 
tydens die herdenking van die Tweede Anglo-Boere 
Oorlog. Hy was beïndruk met die GHA-stalletjie en het 
net daar by die GHA aangesluit.

Christiaan was van die begin af betrokke by die GHA se 
jaarlikse digkompetise. Die saamstel van die kompetisie- 
reëls was Christiaan se werk.

Hy het nooit op die bestuur van die GHA gedien nie, maar 
het elke jaar opgetree as beoordelaar van die GHA se 
Digkompetisie. Sy keuse van wengedigte was telkens in 
die kol. Maar wat ek veral sal onthou, is sy gasvryheid en 
die aangename kuier om die eetkamertafel met melktert 
wat hyself gebak het, en koffie.
 
Christiaan was met Heti getroud. Maar hy het nooit 
gepraat van sy vrou nie, maar van sy kamermaat. Heti 
was 'n besondere mens en haar afsterwe in 2014 het 'n 
groot leemte in Christiaan se lewe gelaat.

                         GHA neem afskeid van dr Christiaan Herbst

Ons het op 1 Augustus 2025 afskeid geneem van
’n goeie vriend en strydgenoot, dr Christiaan Herbst.
Die familie het mnr Alkema gevra om ’n huldeblyk
te lewer tydens die Troosdiens te Elandspark, Pretoria.  

Dr Christiaan Herbst en sy vrou Heti in hulle jong jare.

                          GHA by KRAGDAG op Diamantvallei vanaf 7 tot 9 Augustus 2025

                        GHA neem afskeid ...
na jou verlang in my hartseer alleen ...”

Ek sluit af met die gedig ETOSHA van
Christiaan. Dit is ń ITALIAANSE SONNET met twee 
kwatryne met abba en abba beryming- wat die oktet 
vorm. Ook dan twee tersines met cde en cde beryming- 
wat die sekstet vorm:

ETOSHA 
Onrustige verwylde skaduwees verkort
om ñ verwronge rimpeling
ń enkel vormlose bewing
teen ñ verre kim te word

ñ wit eindlose heiligheid gestort
in dier en blom, hoop en vrees gekring
in wit spirale om ñ vreemde huiwering te bring
wat skeiding tussen lewe en sterwe word

O God, breek in my die brandpunt van elke ster
geboë in vereng tot enkelheid
geskei van vrees en angs van sterflikheid

laat dit uitkring tot ver
bo kimme en grense van die tyd
tot aan die grense van ñ groot wit ewigheid

Op 22 Maart 2018 skryf Christiaan op sy fb-muur:

"Dis nou al vier jaar dat Heti by liewe Jesus is. Toe ons 
nog jonk was, het dit my 'n paar oomblikke geneem om 
jou te ontmoet; 'n kortstondige oomblik om die mooi in jou 
te ontdek, 'n paar dae om jou lief te kry, en nou ... 'n hele 
leeftyd om jou te vergeet ...”

Op ‘n ander plek skryf hy van Heti: "Oor my lippe was net 
fluisterwoorde, maar nogtans het ek jou naam genoem 
en ek het na jou gesoek in die vuurstreep van 'n ster, en 

GHA-lede Anita du Plessis, André Alkema en Rosa
Anderson Loods gesellig na die troosdiens.

Malinda Venter, randmeester van die GHA lig ’n
besoeker in oor die bedrywighede van die GHA Susan Fourie is die wenner van die GHA-digbundel

Stemme uit die Suiderland XIX

Baie mense het die GHA-stalletjie by KRAGDAG op 
Diamandvallei besoek.

Meer as 250 persone het deelgeneem aan ons 
kompetisie waarin die wenner ’n nuwe digbundel kon 
wen.
Deelnemers moes drie vrae beantwoord het:
1. Hoe oud sou Paul Kruger vanjaar geword het as hy nog 
gelewe het?
2. Hoeveel jaar gelede is die GRA gestig? 
3. Hoeveel jaar is Afrikaans ‘n amptelike taal van Suid-
Afrika?



Oom Fanie se stories en liedjies in die Pierneefteater op 7/9/2025

4.

Tydens dié spesiale geleentheid in die Pierneefteater, oorhandig Coert Grobbelaar, die GHA se hoogste toekenning
die AKRONIEM AFRIKAANS, aan dr Linette van der Merwe vir haar besondere bydrae tot die ontwikkeling en
bevordering van die Afrikaanse Kunslied. 

Die kunstenaars wat opgetree het was die pianis Rina Francis, en die sangers Coert Grobbelaar, dr Linette v d Merwe
Michelle Booysen, Abi Booysen, Jané van den Heever en Miné Smit. Dit was ‘n uiters suksesvolle opvoering.

